Bwrdd Rheoli Partneriaeth Adfywio Economaidd Ceredigion

Ceredigion Economic Regeneration Partnership Management Board

COFNODION Y 69ain CYFARFOD A GYNHALIWYD YN MWLDAN 3, THEATR MWLDAN, ABERTEIFI

DYDD GWENER HYDREF 27ain 9.00-12.10am 

Yn bresennol: Roy Evans (Cadeirydd), Bob Jacques, Sarah Dykes, Teleri Davies, Hazel Lloyd.

Eilyddion: Wynfford James, Peter James.
WEFO: Roger Seddon.
Prif Gorff:  Mike Shaw, Alison Kinsey.
Ymgynghorwyr: Ann Rybij, Alan Dutton.

Datganiad o ddiddordeb.
Dim.

1. Ymddiheuriadau: Ruth Davies, Ian Roffe, Allan Lewis, Eurfyl Evans, Meinir Collier, Rod Pritchard.

2. Cofnodion y cyfarfod a gynhaliwyd ar 29/09/06
Cynigiwyd yn gywir.


3. Materion yn Codi
Dim.


4. Materion Strategol

Derbyniodd y Prif Gorff adroddiad llafar ar Is-grŵp Cynllun Gofodol Canolbarth Cymru ar gyfer Swyddogion a gynhaliwyd ar 26/10/06. Roedd yr adroddiad yn cynnig sefydlu Is-grŵp Canolbarth Cymru Ewropeaidd.  Bydd y grŵp hwn yn ymwneud â phob rhaglen Yr Undeb Ewropeaidd a rhaglenni Strategol ddomestig sy’n ymwneud ag ariannu. Mae yna ymdriniaethau tebyg yn ardaloedd Cynlluniau Gofodol Gogledd Orllewin a De Orllewin Cymru. Bydd Roger Seddon, Swyddog Datblygu WEFO, yn mynychu’r Grŵp, ynghyd â DEIN ac Adran yr Amgylchedd, Cynllunio a Chefn Gwlad. Mae yna dempled Fframwaith Strategol drafft sy’n gosod strwythur i’r Fframweithiau Strategol.     

Bydd y Grŵp yn gyfrifol am baratoi dau Fframwaith Strategol ar gyfer Canolbarth Cymru: 
a) Amgylchedd ar gyfer Twf 
b) Adeiladu cymunedau cynaliadwy 

ond hefyd yn darparu sylwadau ar sail rhanbarth / safbwynt / blaenoriaethau ar bob Fframwaith Strategol arall a baratowyd gan brif Adrannau LlCC.  

Bydd y Grŵp yn cyfarfod nesaf yn ystod wythnos gyntaf Rhagfyr er mwyn ystyried; cyd-destun, nodau ac amcanion y ddau Fframwaith Strategol ac er mwyn i aelodau unigol y Grŵp gyflwyno gwybodaeth ar: 
- blaenoriaethau ar gyfer gweithredu
- tystiolaeth yn ymwneud ag angen
- allbynnau / canlyniadau
- arian cyfatebol
- prosiectau a fwriadwyd
Bydd pob aelod o’r BRhP yn derbyn gwahoddiad i fynychu gweithdy, y bwriedir ei gynnal ar 28ain Tachwedd, er mwyn rhoi sylwadau ar, a chyfrannu at waith Cynllun Gofodol Canolbarth Cymru sy’n ymwneud â gwaith blaenoriaethol ar dai, trafnidiaeth (Cynllun Rhanbarthol), Prif aneddiadau a Strategaeth Amgylcheddol Asiantaeth yr Amgylchedd. Mae rhanddeiliaid eraill yn ogystal wedi derbyn gwahoddiad, e.e. Partneriaeth Ceredigion 2020 yn ogystal â phob cynrychiolydd ar Fwrdd adfywio lleol ym Mhowys, Caerfyrddin, Gwynedd, Dinbych a Chonwy i fynychu un neu ddau o weithdai ar gyfer ardal Canolbarth Cymru.     

Nododd y BRhP y byddai’r Prif Gorff yn e-bostio nodyn i atgoffa pob aelod o’r dyddiad hwn ac y byddai’n blaenyrru mwy o wybodaeth cyn gynted ag y byddai yn ei dderbyn.   

i. Datblygiad y Strategaeth Leol 
Er mwyn ystyried:
(a) Nodiadau Gweithdy 13/10/06
 Nododd y BRhP adroddiad y gweithdy.

(b) Newidiadau / ychwanegiadau at y Strategaeth Leol bresennol 
Cytunodd y BRhP â’r newidiadau a awgrymwyd gan y ddau grŵp gweithdy. Bydd y rhain yn cael eu hymgorffori yn y Strategaeth Leol.  


ii. Ystyried blaenoriaethu gweithredoedd o fewn y Strategaeth Leol ar gyfer: 
(a) Cynllun Datblygu Gwledig Cymru (CDGC) Echel 4 
Nododd y Prif Gorff fod angen i’r Bartneriaeth ddod i benderfyniad ynglŷn â blaenoriaethau gan fod y rhaglen hon yn rhan allweddol o’r ariannu y mae Ceredigion wedi manteisio arno o dan Amcan 1 P3M3 a P3M4 yn y gorffennol. Bu’r aelodau’n trafod sut i ddatblygu’r Grŵp Gweithredu Lleol ar gyfer Echel 4 o fewn y BRhP gan gytuno i drafod y mater ar ôl cytuno ar y strategaeth ddiwygiedig a’u blaenoriaethau ar gyfer y cyfnod nesaf. 

(b) Gweithredu dros Gymunedau Gwledig 
Mae’n rhaid dod â’r cynigion ar gyfer Cynllun Gweithredu ar gyfer rhaglen Gweithredu dros Gymunedau Gwledig i ben erbyn 18 fed Rhagfyr, sef yr un dyddiad â’r Strategaeth Leol ddrafft. Mae’r Prif Gorff wedi gofyn i Antur Teifi am bapur ag arno’r blaenoriaethau y byddai Gweithredu dros Gymunedau Gwledig yn hoffi ymateb iddynt. Ymchwiliwyd i’r blaenoriaethau hyn. Byddai angen arian cyfatebol ar gyfer y rhaglen. Bydd angen £37,000 ar gyfer y flwyddyn ariannol 2007-8. Mae Cyngor Sir Ceredigion, yn ystod y Flwyddyn Gyngor, wedi darparu rhan sylweddol o hyn fel ‘ariannu cyfatebol o fath arall’ drwy’r Strategaeth Gymunedol.    
Cytunodd y BRhP i ailystyried y materion hyn yn y cyfarfod nesaf wrth ystyried strategaeth a blaenoriaethau diwygiedig y BRhP ynghyd â’r cyflwyniad diwygiedig oddi wrth Antur Teifi.

Cytunwyd y dylid cylchlythyru papur gwaith yn nodi’r prif feysydd fel y gellid cael sylwadau.   

iii. Diweddariad i nodi proses Cynllun Datblygu Gwledig Cymru 

Nododd y BRhP fod angen dod â’r cynigion drafft ar gyfer y CDGC i ben erbyn 18fed Rhagfyr. Nododd y BRhP nad oedd yr Undeb Ewropeaidd, hyd yn hyn, wedi cytuno ar brosesau terfynol y CDGC, fodd bynnag, roedd Cymru ar y blaen o’i chymharu â rhanbarthau eraill yn y DU.    



iv. Cydgyfeirio 2007-2013:
(a) Diweddariad
Cafwyd adroddiad gan y Prif Gorff ar gyhoeddiad adroddiad yn ymwneud â’r ymgynghoriad ar y Fframweithiau Strategol Cenedlaethol a gyhoeddwyd yn ystod yr wythnos. Nid oes llawer o Bartneriaethau Lleol yn cael eu henwi yn y ddogfen, fodd bynnag, fe gyfeirir at Bartneriaeth Adfywio Economaidd Ceredigion ddwywaith. Cynigiwyd dwy raglen Cronfa Gymdeithasol Ewrop ar gyfer Cymru, un yn ymdrin â’r ardal Cydgyfeirio. 
Roedd y Prif Gorff yn parhau i geisio gwybodaeth am y rhaglen Cronfa Pysgodfeydd Ewrop. 

(b) Ymgynghoriad ar Fframweithiau Strategol 
Adroddodd y Prif Gorff ei bod yn aneglur sut y byddai’r fframweithiau yn gweithredu’n ymarferol. Mae’n rhaid i aelodau'r BRhP ddeall hyn. Nid oes esboniad iawn ynglŷn â’r grwpiau cynllun gofodol o fewn y fframweithiau thematig; sut bydd y Fframweithiau Thematig yn ymdrin â phroses y Strategaeth Gymunedol?     
Clywodd y BRhP fod y cydbwysedd yn ffafrio’r top i lawr yn ormodol ac yn colli’r cysylltiad o’r gwaelod i fyny. Nid yw’r fframweithiau yn cyfrannu at gyflwyno syniadau o’r gwaelod i fyny. Mae angen sefydlu prosesau a mecanweithiau er mwyn eu datblygu o fewn blaenoriaethau Canolbarth Cymru ac i fwydo i mewn i’r Fframweithiau Thematig. Nododd y BRhP fod angen sylwadau ar y Cymorth Technegol lleol.     
Teimlwyd y dylid cael ymgynghoriadau pellach unwaith y byddai ‘ffurf’ y Rhaglen yn wybyddus a’i bod yn eglur beth fydd y blaenoriaethau a’r themâu ac y dylid pwysleisio fod y broses yn un ailadroddol.     

Nid yw’r fframweithiau Strategol ar hyn o bryd yn adlewyrchu’r cyswllt sydd rwng Cydgyfeirio a CDGC.  
Dylid cael trefniadau clir er mwyn sicrhau ymrwymiad partneriaeth effeithiol ac yn y blaen.  


v. Diweddariad ar raglenni eraill 
Nid oes gwybodaeth ar hyn o bryd am ddatblygiadau yn ymwneud â’r Gronfa Pysgodfeydd Ewrop  


vi. I ystyried materion yn codi yn ymwneud ag aelodaeth yn y dyfodol 
Roedd y Prif Gorff wedi parhau i gysylltu â’r adran goedwigaeth er mwyn gofyn iddynt gymryd rhan yng nghyfarfodydd y BRhP yn y dyfodol, naill ai ar sail ymgynghorol neu fel aelod. Dywedodd LlCC wrth y BRhP y byddai’n ysgrifennu at y Prif Gorff gyda’r enwebiadau ar gyfer aelodaeth y dyfodol. 

Nodwyd y byddai materion pellach yn ymwneud ag aelodaeth yn cael eu trafod yn y cyfarfod ar ddiwedd y mis. 
Nododd y BRhP y manylion diweddaraf. 
     
5. Thema Economi Llwyddiannus Strategaeth Gymunedol 2020 
Adroddodd y Prif Gorff ei fod wedi mynychu cyfarfod y Grŵp Integreiddio Partneriaeth o dan Strategaeth Gymunedol 2020. Trafodwyd pwysigrwydd cynnal cysylltiadau rhwng y Grŵp Thematig Dysgu Gydol Oes a’r BRhP.  

Digwyddiadau yn y Gymuned 
Nododd y BRhP fod nifer o Ddigwyddiadau Cymunedol wedi cael eu cynnal.

Gohebiaeth a dderbyniwyd
Dim.

6. Amcan 1 yng Ngheredigion 

a. Ceisiadau’r BRhP am Gymorth 
i. Funding Finders Ltd, P4M6, Dadansoddiad o Sgiliau Cynaliadwy 
Yn dilyn trafodaeth, nododd y BRhP nad oedd yn ymddangos fod holl gostau’r prosiect yn cael ei adlewyrchu yn y gefnogaeth ddwys a fwriadwyd.   

Nid oedd yr Aelodau wedi cefnogi’r prosiect a nodwyd bod dyblygiad sylweddol gyda darparwyr presennol Ceredigion.

7. Gweithredu dros Gymunedau Gwledig - Cynnal Ceredigion
Nid oes adroddiad yn ddisgwyliedig yn ystod y chwarter hwn. 


8. Gohebiaeth arall
Dim.


9. Unrhyw Fater Arall
Adroddodd cynrychiolydd Llywodraeth Cynulliad Cymru fod Hyder wedi cael eu penodi fel ymgynghorwyr i ddatblygu’r astudiaeth ar Landysul a dylanwad y ffordd osgoi Llandysul sydd eisoes wedi’i chynllunio.  

Nododd y BRhP yr adroddiad.  

Gofynnodd y Prif Gorff i’r aelodau nodi fod blwyddyn gyfan ers etholiad yr Athro Roy Evans yn Gadeirydd y BRhP. Bydd hyn yn cael ei drafod yn y cyfarfod ym mis Tachwedd. 

